
UKulani banoRisuna bancani baneminyaka 
elinganako begodu babangani.

Babelethwa ngelanga linye, ngakho 
bagidinga ilanga lokubelethwa labo 
esikolweni.

“Ngifi sa kwangathi ngingafi ka masinya 
ekhaya ngikwazi ukuvula izipho zami,” kutjho 
uKulani.

“Nami!” kutjho uRisuna.

Ngelanga elilandelako uKulani banoRisuna 
bebadlala ephageni.

“Umma nobaba wakho bakuthengele ini?” 
kubuza uKulani.

“Bangithengele umlelenjana. Ngilokho 
ebegade ngikufuna. Wena ke?” kubuza 
uRisuna.

“Bangithengele isibhelani,” kutjho uKulani. 

“Isibhelani! Isibhelani ngesabadala, ingasi 
abantazanyana abancani!” kutjho uRisuna.

“Abantwana abancani nabo bayagida. 
Umma uthi nathi kumele sikhule sizijayeza 
ukugida isintazana,” kutjho uKulani. 

URisuna wazihlekela nje kwaphela wasuka 
wakhamba.



7

Ngelanga lenarha lamagugu, boke bafi ka 
ewolweni yomphakathi baqaleka babahle.

URisuna wadana ngebanga lokobana 
angakavunuli isibhelani ngalelolanga.

URisuna wabona uKulani.

“Isibhelani sakho sihle. Ngiyancancabeza 
ngokuhleka isipho sakho,” kutjho uRisuna.

“Ngifuna ukuya ekhaya,” kutjho uRisuna 
ngokudana.

“Jama. Ungakhambi, Risuna. Yiza 
uzongibukela nangigidako!” kuncenga 
uKulani.

URisuna wabukela ngokuzikhakhazisa 
uKulani agida aya ngesinceleni aye 
ngesidleni. UKulani bekaqaleka amuhle 
ngesibhelani sakhe.

UKulani wamukela umuncamo wentanyeni 
awuthumbileko ngokuvunula kuhle 
emukhakheni wabancani!

UKulani banoRisuna babuyela ekhaya 
ndawonye.

“Ngiyazi bonyana ngizokubawa ini ngelanga 
lami lokubelethwa elilandelako!” kutjho 
uRisuna, wancinzela uKulani ilihlo.

“Isibhelani!” kutjho uKulani, amomotheka. 
“Sizokwazi ukugida ndawonye!” 




